ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

2018 ԹՎԱԿԱՆԻ ՆՈՅԵՄԲԵՐԻ 8-Ի N 1239-Ն ՈՐՈՇՄԱՆ ՄԵՋ 

ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը. 

Նախագծի ընդունումը պայմանավորված է առանձին իրավական ակտերով սահմանվող կարգավորումները նույնականացնելու անհրաժեշտությամբ: Հաշվի առնելով, որ ՀՀ վարչապետի 2018 թվականի սեպտեմբերի 19-ի N 1230-Ն որոշմամբ կարգավորվում են պետական կառավարման համակարգի մարմինների աշխատողների օտարերկրյա պետություններ գործուղումների իրականացման հետ կապված հարաբերությունները, ուստի անհրաժեշտություն է առաջանում քաղաքացիական ծառայողներին առնչվող դրույթների մասով նույնական կարգավորումներ սահմանել նաև ՀՀ կառավարության 2018 թվականի նոյեմբերի 8-ի N 1239-Ն որոշման մեջ, որով սահմանված է քաղաքացիական ծառայողի ծառայողական գործուղման կարգը և պայմանները: 

Հիմք ընդունելով Քաղաքացիական ծառայության գրասենյակի առաջարկները, հիշյալ որոշումը լրացվել է նույնպիսի դրույթներով, ինչպես N 1230-Ն որոշման դեպքում, մասնավորապես, գործուղումները Արտաքին գործերի նախարարության հետ համաձայնեցնելու, գործուղման արդյունքների մասին և ֆինանսական հաշվետվությունները ՀՀ վարչապետի 2018 թվականի սեպտեմբերի 19-ի N 1230-Ն որոշմամբ հաստատված ձևաչափերով ներկայացնելու և դրանք համապատասխան մարմնի կայքէջերում հրապարակելու վերաբերյալ:
2. Ընթացիկ իրավիճակը և խնդիրները.
ՀՀ կառավարության 2018 թվականի նոյեմբերի 8-ի N 1239-Ն որոշման մեջ առկա չեն կարգավորումներ, որոնք վերաբերում են ՀՀ արտաքին գործերի նախարարության հետ համաձայնեցնելու, գործուղման ավարտից հետո արդյունքների մասին հաշվետվությունը ՀՀ արտաքին գործերի նախարարություն, իսկ ծախսերի վերջնահաշվարկի մասին հաշվետվությունը՝ Ֆինանսների նախարարություն ներկայացնելու, ինչպես նաև նշված հաշվետվությունները հրապարակելու վերաբերյալ:

Ուստի, առաջարկվում է նշված կարգավորումները ներառել նաև ՀՀ կառավարության 2018 թվականի նոյեմբերի 8-ի «Քաղաքացիական ծառայողի ծառայողական գործուղման պայմաններն ու կարգը սահմանելու մասին» N 1239-Ն որոշման N 1 հավելվածում:
4. Նախագծի մշակման գործընթացում ներգրավված ինստիտուտները.

Նախագիծը մշակվել է Հայաստանի Հանրապետության ֆինանսների նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ ՀՀ պետական կամ տեղական ինքնակառավարման մարմնի բյուջեի ծախսերի և եկամուտների էական ավելացում կամ նվազեցում չի նախատեսվում:

6. Նախագծերի ընդունման առնչությամբ այլ իրավական ակտերի ընդունման անհրաժեշտության մասին.

«Հայաստանի Հանրապետության վարչապետի 2018 թվականի սեպտեմբերի 19-ի N 1230-Ն որոշման մեջ փոփոխություններ և լրացում կատարելու մասին» ՀՀ վարչապետի որոշման Նախագծի ընդունման հետ կապված անհրաժեշտություն է առաջանում կատարելու փոփոխություն նաև Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման մեջ, լրացումներ` Հայաստանի Հանրապետության կառավարության 2018 թվականի նոյեմբերի 8-ի N 1239-Ն որոշման մեջ, Հայաստանի Հանրապետության կառավարության 2018 թվականի հունիսի 15-ի N 706-Ն որոշման մեջ: 

Փոփոխությունները ներկայացվում են փաթեթի տեսքով:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագծերի փաթեթը մշակվել է Հայաստանի Հանրապետության կառավարության 2022 թվականի մայիսի 13-ի N 691-Լ որոշման 1-ին հավելվածով հաստատված Հանրային կառավարման բարեփոխումների ռազմավարության «4. Բարեփոխումների 2022-2024թթ օրակարգ» բաժնի 42-րդ կետի 2-րդ ենթակետի շրջանակներում («Կառավարության գործունեության ընթացակարգերի վերանայում՝ ապահովելով ռեսուրսների և ժամանակի օպտիմալ բաշխում դրված նպատակների հասնելու համար»):
